
[திரு. சி. ஞானசேகரன்] [1996 ஜுலை 30 

இடையில் தேர்தல் வந்துவிட்ட காரணத்தால் விடுபட்டு இருக்கிறது 
என்ற குறை இருக்கிறது. அதேபோல அண் காவலர்கள் 600 பேர்கள் 
தேர்ந்தெடுக்கப்பட்டு இருக்கிறார்கள். பெண் காவலர்கள் 500 பேர் 
தேர்ந்தெடுக்கப்பட்டு தேர்தல் நடைபெற்ற காரணத்தினால்தான் 
தங்களுக்குப் பகவி கடைக்கவில்லையோ என்ற ஏக்கத்கோடு அவர்கள் 
இருக்கிறார்கள். அகவே, அந்தக் குறையை போக்குகின்ற முகத்தான் 
மாண்புமிகு முதலமைச்சர் அவர்கள்--ஏற்கெனவே அவர்களெல்லாம் 
தகுதி அடிப்படையிலே தேர்ந்தெடுக்கப்பட்டதாக அந்தப் 
போர்டினுடைய தலைவராக இருந்தவர்களெல்லாம் பத்திரிகையிலே 
செய்தியைத் தந்திருக்கிறார்கள். மாண்புமிகு முதலமைச்சர் கையை 
சிமிட்டுகிற நிலையை நானும் உணர்வேன். “இந்தியன் எக்ஸ்பிரஸ்' 
பத்திரிகையிலேகூட. Merit or Money என்ற தலைப்பிலே ஒரு கட்டுரை 
வடித்திருந்தார்கள். 'ஜுூனியர் விகடன்' இதழிலே கூட அவர்களெல்லாம் 
தகுதி அடிப்படையிலே தேர்ந்தெடுக்கப்பட்டதாக செய்திகள் 
வந்திருக்கின்றன. அகவே, மாண்புமிகு முதலமைச்சர் 
அவர்கள்---ஏற்கெனவே தேர்ந்தெடுக்கப்பட்ட 600 சப்-இன்ஸ்பெக்டர்கள், 
600 அண் காவலர்கள் மற்றும் 500 பெண் காவலர்கள் 
ஆகியோர்களுக்கு வாழ்வளிக்க மூன்வருவாரா என்பதை அறிய 
விரும்புகிறேன். 

*மாண்புமிகு கலைஞர் மு. கருணாநிதி: மாண்புமிகு பேரவைத் 
தலைவர் அவர்களே, மாண்புமிகு உறுப்பினர் திரு. ஞானசேகரன் 
அவர்கள் காவலர்கள் மற்றும் சப். இன்ஸ்பெக்டர்கள் தேர்வு பற்றி 
எழுப்பியுள்ள இந்தச் சிறப்பு கவன ஈர்ப்பில் அவர்கள் கொடுத்த 
புள்ளி விவரம் தவறானது ; அனால் நிலைமை உண்மையானது. 
*. 12 1995 அன்று கடந்த ஆட்சியில் 10,000 காவலர்களை தமிழகக் 
காவல் துறைக்காக தேர்ந்தெடுக்கப்போவதாக தமிழக அரசு அணை 
பிறப்பித்தது. அந்தத் தோ்வுக்கு வந்தவர்களின் மொத்தத் தொகை 
1,59,103 பேர். அதில் 48,990 பேர் தேர்ந்தெடுக்கப்பட்.டனர். உடலளவில் 
அந்தத் தேர்வு நடைபெற்றது. பிறகு 12,499 பேர் நேர்முகத் தேர்விற்காக 
அமழைக்கப்பட்டார்கள். அதில் தேர்வு பெற்ற 6568 பேர் மருத்துவ 
சோதனைக்காக அழைக்கப்பட்.டார்கள். இவையெல்லாம் காவலர் 
பணிக்கானவை. 

அதைப்போலவே, பெண் வேட்பாளர்கள் 39,344 பேர் தேர்வுக்காக 
வந்தார்கள். அதில் 9,522 பேர் தேர்வு பெற்று எழுத்துத் தேர்வு எழுத 
அனுமதிக்கப்பட்ட.ரர்கள். இதிலிருந்து 5,885 பேர் நேர்முகத் தேர்விற்காக 
அமழைக்கப்பட்டார்கள். அதில் 3,275 பேர் மருத்துவ சோதனைக்காக

அழைக்கப்பட்டார்கள். 8. 1. 1996 முதல் 16. 2.1996 வரை தேர்வுகள் 
நடைபெற்றன. தற்போது தற்காலிகமாக பட்டியல் தயாரிக்கப்பட்டுள்ளது. 
இட ஓதுக்கரு முறையும் கடைப்பிடிக்கப்பட்டுள்ளது. 

அண்மையில் நடைபெற்ற மாவட்ட அட்சித் தலைவர்கள், மாவட்ட 
காவல் துறை அதிகாரிகள் மகாநாட்டில் Psychology Test மனவியல் 
சோதனை-செய்து காவலர்களைத் தேர்ந்தெடுக்க. வேண்டும் என்ற 
ஒரு கருத்து பேசப்பட்டது. அனால் இறுதியாக வருங்காலத்தில் 
தேர்வு செய்யப்படுபவர்களுக்கு அந்தத் தேர்வினை நடத்தலாம் என்று 
முடிவு செய்யப்பட்டது. இந்தப் பிரச்சினை நீண்ட காலமாக முடிவு 
காணப்படாமல் இருந்ததாலும், காவல் துறையிலே ஏராளமான 

காலியிடங்கள் நிரப்பப்படாமல் இருப்பதாலும், கடந்த ஆட்சியிலே 
தேர்ந்தெடுக்கப்பட்டவர்களை ஏற்றுக் கொள்ளலாம் என்றும், 
எதிர்காலத்தில் காவலர்களைத் தேர்ந்தெடுக்கும்போது “மனவியல்' 
தேோர்வினையும் இணைத்துக் கொள்ளலாம் என்றும் முடிவு 
எடுக்கப்பட்டது. 

எனவே, ஏற்கெனவே தேர்வு செய்யப்பட்ட இந்த 10,000 காவலர்கள், 
எந்த முறையில தேர்வு செய்யப்பட்டி ருந்தாலும், வேறு வழி இல்லாமல், 
அவர்களையெல்லாம் பணிக்கு அமர்த்தலாம் என்ற அணை 
பிறப்பிக்கப்பட்டி ருக்கிறது (மேசையைத் தட்டும் ஓலி) என்பதைத் 
தெரிவித்துக் கொள்கிறேன். 

காவல் துறையில் காலியாக உள்ள சப். இன்ஸ்பெக்டர் 
பணியிடங்களை நிரப்ப புதிதாக 500 சப். இன்ஸ்பெக்டர் 
பணியாளர்களை தேர்வு செய்ய கடந்த அட்சியில் அணை 
பிறப்பிக்கப்பட்டது. இதைத் தொடர்ந்து 1994 அம் அண்டு ஐனவரித் 
திங்களில் அவர்களைத் தேர்ந்தெடுப்பதற்காக விளம்பரம் ஏடுகளிலே 
வெளியிடப்பட்டது. பின்னர் மேலும் காலியிடங்கள் ஏற்படக்கூடும் 
என்று முடிவு செய்து, கூடுதலாக 600 சப்-இன்ஸ்பெக்டர்களைத் 
தேர்வு செய்யலாம் என்று அரசு முடிவு செய்து அணை பிறப்பித்தது. 
சருடைப் பணியாளர் தேர்வாணையம் 1,100 சப்-இன்ஸ்பெக்டர்களைத் 
தேர்வு செய்து காவல் துறை இயக்குநருக்கு அனுப்பியது. புதியதாகத் 
தேர்வு செய்யப்பட்ட 1,100 சப்-இன்ஸ்பெக்டர்களையும் 
ஒட்டுமொத்தமாகப் பயிற்சிக்கு அனுப்ப பயிற்சிக் கல்லூரிகள் 
இல்லாததாலும், அவ்வாறு அனுப்பினாலும் பிற்காலத்தில் பதவி 
உயர்வில் பல சிக்கல்கள் ஏற்படும் என்று கருதியதாலும், முதலில் 500 
பேர்களை மட்டுமே பயிற்சிக்கு அனுப்பலாம் என்று கருதி, முதல் 300 

போர்கள் சென்னை அசோக் நகரில் உள்ள பயிற்சிக் கல்லூரியிலும், 
200 பேர்கள் வீராபுரத்திலுள்ள பயிற்சிக் கல்லூரியிலும் பயிற்சிக்காக 
1. 3. 1996 முதல் அனுப்பப்பட்டார்கள். 

முற்பகல் 10-00 

பயிற்சிக் காலம் இரண்டரை அண்டுகள் என்பதாலும், பல 

பணியிடங்கள் காலியாக உள்ளதாலும், மீதமுள்ள 600) நபர்களையும் 
பயிற்சிக்காக அனுப்பலாம் என்று அரசு 14-3-1996-இல் அணை 

பிறப்பித்தது. இந்த நிலையில், தேர்தலுக்கான தேதி அறிவிக்கப்பட்டு 
விட்டதால், தேர்தல் நடத்தை விதிகளின்படி, தேர்வு செய்யப்பட்ட 
௦00 சப்-இன்ஸ்பெக்டர்களைப் பயிற்சிக்கு அனுப்ப இயலவில்லை. 
தற்போது மீதமுள்ள 600 பேரையும் பயிற்சிக்கு அனுப்பலாம் என்று 

இந்த அரசு முடிவெடுத்திருக்கிறது. 
1992 அம் அண்டு தயணைப்புத் துறைக்கான அட்களைத் 

தேர்ந்தெடுக்க கடந்த கால ஆட்சியில் முடிவு செய்து, சீருடைப் 
பணியாளர் தேர்வு அணையத்திடம் பொறுப்பு ஒப்படைக்கப்பட்டது. 
1.069 போர்களை இதற்காக வாரியம் தேர்ந்தெடுத்து பட்டியலை 
அனுப்பியபோகதிலும், தேர்தல் காரணமாக அணை பிறப்பிக்கப்படாமல் 
இருந்தது. தீயணைப்புத் துறையின் இயக்குநர் தற்போது காலியிடங்கள் 
1,312 இருப்பதால், இவர்களுக்கெல்லாம் அணை பிறப்பிக்கலாம் 
என்று தெரிவித்திருப்பதால். அவ்வாறே அவர்களையெல்லாம் பணியிலே 
சேர்க்கலாம் என்றும், அடுத்த தேர்வு முதல் மனவியல் 
சோதனைகளையும் செய்து தேர்ந்தெடுக்கலாம் என்றும் முடிவு 
எடுக்கப்படடுள்ளது. 

இவர்கள் எந்த வகையிலே தேர்ந்தெடுக்கப்பட்டி ருந்தாலும், சில 
முறைகேடுகள் நடைபெற்றிருந்தாலும்-- இது காவல் துறை 
அதிகாரிகளுடைய மகாநாட்டிலே வெளிப்படையாக பெரிய 
அதிகாரிகளால் எடுத்துச் சொல்லப்பட்ட உண்மை -- இப்படி இந்த 
அரசு மனமுவந்து இவர்களையெல்லாம் சேர்த்துக் கொள்ளலாம் 
என்று கடந்த இரண்டு நாட்களுக்கு முன்பு உத்தரவிட்டி ர௬ுப்பதை இரு. 
ஞானசேகரன் அவர்களுக்குத் தெரிவித்துக் கொள்ளுகின்றேன். 

பணியிலே அமர்கின்றவர்கள், எப்படிப் பணியிலே சேர்ந்தோம், 
என்ன கொடுத்து சேர்ந்தோம், எப்படி வரூலிப்பது என்றெல்லாம் 
தங்களஞடைய கடமையை அற்றும்பொழுது எண்ணாமல், நாட்டுக்கு 

நல்ல முறையிலே கடமையாற்ற வேண்டுமென்ற வேண்டுகோளையும் 
“இதனோடு இணைத்து வெளியிடுகின்றேன்.


